
Ibanergwase (6), 
Oburgwilegoenad-Iba-naguoele, 
Jesús Betania-neggweburse
Lázaro-maidse nonikid. 
Jesús, 
we-Lázaro-burgwisgusgu, gannar
odulos gusadid. Agi María, 
bute-wargwen gwallu-wawad-nued-nardoʼye-nugad, 
ber gargesailadi, Jesúsʼse senonikid. 



Geb degi, María 
Jesús-naggi a-gwallu-wawagwad 
eosad. Geb e-sailagiagi 
Jesús-nag odinnosad. 
Gwallu-wawagwad-e-yapanned 
bela neg-gasa sigisad.



Judas Iscariote, Jesús-sapingan-ambe-gakabogwad-
wargwenad (12), darba Jesús-ukega dule-irwa-Bab-
Dummadse-gormalad-e-
dummaganse nadegusad. 
Judío-dummagan, 
Judas-itosmargu, weligwar
itosmalad, ega mani ukmaloye
sogsamalad. 
Degisoggu, Judas 
igar-amiarsunnad, 
igi-saele darba
Jesús-
ukodibeye. 



Ar igi Jesús e-sapinganmarga
sogsa, e-sapingan deyob
imaksamalad. A-neggi, ibagi
mas-gunmalaga, bela ibmar guagwar
urbismarsunnad. Mas gunbukmargu, 
Jesús madu-susgua, Bab-Dummadga
dog-nuedye sogsagusad. Geb a-sorba, 
Jesús madu bisge-bisge imaksad, 
e-sapinganga
ukded, sogded: 
—Be sumar, be 
gunmar, 
we-madu, an-sanad. 



Jesús e-sapinganmala we-madu
guchamarsunnad. A-sorba, Jesús 
nog susbalid. Bab-Dummadga dog-
nuedye-sogsabargu, e-sapinganga
ukdebalid, sogdebalid: —Bemar bela
we gobmar. We, an-abe. An-abe
Bab-Dummad dulemarbo igar-bini-
mesnaid-wilubganad, degi, an-abe, 
isgued-eliega, 
dulemar-bukidar-
ular milegoed.



Dummad-Jesús sogdebalid: —Simón, Simón, be dake, 
nia-saila-Satanás trigo-madubur-omukulegedyob-
bemar-imakega bemar-egichis gudiid, adi, isguedgi 
bemar-egwanegar. Ar andi, Bab-Dummadse bega 
gochad, adi, ulubgi be angi-bensulid mer galakuegar. 
Unnila ichesaale be angi bangudoed, gannar be anse 
aibilisale, 
be-gwenadgan be 
ogannogo, adi, 
gatik anba 
nagumalagar. 



Pedro, Jesús-abin sogded: —Dummad, an beba 
naegale an guagwar gudiid. An beba esgaryase-
melleye sogele, beba an burgweye sogele, an 
guakwagwad. Jesús, abin-sogded: —Pedro, an bega 
soged, gannir-namaked-iduar ilapaa be an-osulogoed.



Jesús e-sapinganmala
Getsemaní-neg-nugadse
nonimarsun. Agi Jesús 
e-sapinganga sogded: 
“Wegi bemar ambikumar, 
andi weba Bab-Dummadse
gornagwelo.”



Jesús weyob sogsigusad: 
“¡Abba! (Abba obared
Baba). Begardi, bela
ibmar sunna guedbiid. 
Bitigi be anga dummad-
an-wilegoed osulogena
gadin. Degi-inigwele, 
an-ibmar-abegedba mer
ibmar guo, unnila
be-ibmar-abegedbarbi
be ibmar imaksun.” 



Degisoggu, Judas, a-negsega Roma-sordamar-
idudani gusad. Eba danigusmarmogad, 
dule-irwa-Bab-Dummadse-gormalad-e-
dummagan-sogedba, degi, 
Fariseoʼmar-sogedba
suar-ibmala-nugsalesmalad. 
A-suar-ibmala, Judasʼba
gwallu-yalaba, 
acha-gwallu-sedani, degi, 
es-suid-sedani, gusmalad. 



Jesús amba yoo abin-imake, e-sapin-wargwen
dule-irwa-Bab-Dummadse-goled-bur-dummad-e-mai
naibi-imaksad, e-uaya-nuedsikid ei siksad. Geb 
degi, Jesús ega sogded: —¡Gusa! Mer bar 
ese achae. Geb Jesús 
dule-uaya-ebusa imaksad, 
dule-onudaksad.



Dulemar Jesús-gasmargu, dule-irwa-Bab-Dummadse-
goled-bur-dummad-negse sesmalad. Agine, Pedro 
bannabasaar Jesúsʼba nadap gusad. Degi, 
suar-ibmala
neg-imba-abargi
soo-ogasmalad, a-dikarba
sigismalad. Geb Pedro 
amar-abargi
signonimogad.



Dule-irwa-Babse-
gormalad-bur-dummad-
mai-wargwen, dule 
Pedro-e-ibe-uaya-siksad-
e-gwenad, Pedroʼga sokalid: 
—Sapimar-digar-naidgi, degi, 
dutumar-digar-naidgi, Jesúsʼba
be gudii, ¿an be-daksasursi? Pedro 
gannar osulodbalid, geb agi
gannir yog namakaled. Degi, 
Pedro magaba nodgu, ise-boar naded. 



Geb degi, bela-dulemar-igar-
itobukmalad ainidmargu, Pilatoʼse
Jesús-sesmalad, adi, ega
igar-itogegar. Geb degi, Pilato 
Jesúsʼse egichialid, ega sogded: 
—¿Ar be 
Judíoʼmar-e-Rey? Jesús, 
abin-imakdegu, sogded: 
—Ar bede soged. Napirado. 



Pilato Jesús-onobiedba
idu-sogsadyobi gannar dulemarga
sogdebalid. Ar dulemardi
oimakdemarbalid: —¡Nakrusgi
bioke! ¡Nakrusgi bioke! 



Degisoggu, Pilato a-dulemarga
Jesús-nakrusgi-biokega uksasunnad. 
Geb Roma-sordamar Jesús-
sesmarsunnad. Geb degi, Jesús 
Dule-Nonogarye-neg-nugadse, na
dukin e-nakrus-semai nadsunnad. 
A-neg Hebreo-gayagindi
Gólgotaʼye-bileged.



Agi Roma-suar-ibmala nakrusgi
Jesús-bioksamalad. Eba dule-walabo, 
e-dikarba bioksamarmogad. 
Jesúsʼdi amar-negabargi
bioklegar
gwisgusad. 



Degine, dad-ibeler gwen bar gassulid. Jerusalénʼgi
Bab-Dummadse-goled-neggi, Neg-Islidikid-irwa-mor-
naid, negabar achirmakde gusad. Geb degi, Jesús 
binnasur goted, sogded: 
“Baba, be-argangi an-
san-burba an uksun.” 
Deyob-sogsad-sorba, 
Jesús burgwided.



Deun a-ibagi ibmar-guagwar-sied-ibad, 
a-sogleged, bato obunnoged-iba
nagusokarye. Degisoggu, 
neg-sedodgu, 
dule-wargwen Arimatea-
neggweburgined-
Joséʼye-nugad, 
Jesús-e-mui-
egisega Pilatoʼse

dobsuli nonigusad. 
A-dulede, Judío-igar-
nabiromalad-abargi

dule-nue-nug-nikadid. 
Deginbali, José, Bab-

Dummad-e-negdakmaid
nue edarbedibalid.



Geb degine, José Jesús-mui-
nakrusgi-naid odesad. Atued-
baksadgi nue-obipirmaksad, 
geb akwa-gwisar-neg-
uanga-siid-yaba
Jesús-mesisad. 

Geb sorbali, 
neg-uan-yawagak-

doged-idu
akwa-dummad sisad.



Banedgine, Judíoʼmar-obunnoged-
ibagine, dule-irwa-Bab-
Dummadse-gormalad-
e-dummagan, degi, 
Fariseoʼmar Pilatoʼse 
nonimalad, ega 
sogdemalad: . . . 



. . . —Dummad, anmar insado, 
we-dule-yardakegwad
amba dula gudigu, 
sogsagusad: 
‘Ibapaagwad-sorba
gannar an durguoye.’



Geb degi, amar neg-uanse
nadmarsunnad. Dulemar
mer neg-uan egamalaga, 
akwa-yawagakgi-siidgi
Roma-saila-wilub
nasiksamalad. 
Degine, neg-uan
edarbemalaga, 
suar-ibmala
ogwichismarbalid.



Obunnoged-iba-nasgu, 
itoged-iba-geb-naguded-
oiboargu, María-Magdalena, 
degi, María-baid, neg-uan-
dakega nonimalad. 
Degi, negabandur-
dummad
nagunonikid, 
ar ade, 

Bab-Dummad-e-
baliwitur-nibneggi-
danikid, napnegse

nonikid. 



A-baliwitur, akwa-dummad neg-uan-
yawagak-idu-siid onirnonikid, 
geb a-akwa-birgi sigisad. 
A-dobedbali, suar-ibmala
wawanmakdemalad, 
burgwisayob
nadmalad.



Ar baliwiturdi omeganga sogded: 
—Mer be dobgumar. Ar bemar
Jesús-nakrusgi-bioklesgusad-
amidanimalad an wisid. 
Jesús wegi bar maisulid. 
Ar igi bemarga
sogsagusa, deyob
gusad. Jesús 
gannar durgusad. 

Be dakdamar, 
Dummad-Jesús-mai-

gusad-e-gannar
be dakmar.



Degi, omegan neg-uangi-nodgu, 
Jesús-sapinganga
Jesús-durgusye-sognamalaga, 
dobed-abargi, degi, 
nue-weligwar-itogedgi, 
abarmakdemalad. 



Degine, omegan gayaburba-nued
sognadmargu, egi Jesús noalid, ega
sogded: “¡Na, degite!” Degi, 
omegan ese walikgunonimargu, 
e-mali angaagwar gasmalad, 
degi, Jesús-nug 
odummodmarsunnad. 



Geb napidgine, Jesús na e-sapingan-ambe-
gakagwensakad-mas-gunbukwadse (11) na sanar

magarosad. Jesús, e-sapingan amba egi
benmarsoggu, degi, dulemar-gannar-e-durgusad-

daksamalad-ega-sogsad benmarbarsoggu, na
e-sapinganga binnasur ibmar sogsagussunnad. 
Bab-Jesús e-sapinganga ibmar-sogsad-sorba, 

Bab-Dummad, Jesús nibnegse sesad. Geb 
Bab-Dummad-argan-nuedsik sigidapid.



6054

Ar Bab-Dummad bela
we-napneggi-dule-bukwad

nue-sabgussoggu, 
E-Machi-Wargwenna-Guedi

barmialid, adi, 
dulemar-isgued-anar

burgwegar. 



6054

Ar doa-dule Bab-Dummad-Machigi
bensuli-gunonikile, 

burba-geg-bergued nikuoed, 
adi, mer bar degisadegu, 

sabsur-odurdaklesii guegar.



Romanos 3:23
Ar dulemar belagwapa isgusadbisoggu, 

Bab-Dummad-e-gangued-yeerdaklegedgi bangus
gudimalad. A-ulale, geg Bab-Dummad-walikaa

gumarsunnad.

Romanos 6:23
Ar isgued, burgwedgi dule-bennuked. 

Bab-Dummad-nabir-anmargi-binsamaiddi, 
anmar-Dummad-Cristo-Jesúsʼgi burba-geg-bergued

anmarga uked.

Hebreos 9:27
Ar dulemarga, unnila irgwenna-burgwed igar maid. 

Geb a-sorbali, Bab-Dummad ega e-nanasad-igar itogoed.



Efesios 2:8,9 
Ar bemar abonolege-wilubsulinad, emigindi, 

Jesucristoʼgi-bensulidba Bab-Dummad
bemar-abonononikid. Ar bemar na dukin Jesucristoʼgi
abonoleged amissulid. Ar Bab-Dummad na e bemarga

abonoleged-igar uksad. We-abonolegedi, na be 
ibmar-imakedgi abonolessulid, adi, bemar mer na

san-dummarba imakmalagar. 

Romanos 10:9,10
Ar dulemarga bela be sogele, “Jesús, Bab-Dummadye,” 

degine, be-gwagegi be bensulile, Bab-Dummad, we-Jesús 
burgwarmalad-abargi gannar odulosye, be abonolegodo. 

Ar be isgussuliyob-daklegega, gwagegi Jesúsʼgi-bensuli be 
guergebed. Be abonolegegardi, gayagi be sogergebed, 

Jesús, Bab-Dummadye. 



Juan 3:16,17 
“Ar Bab-Dummad bela we-napneggi-dule-bukwad

nue-sabgussoggu, E-Machi-Wargwenna-Guedi barmialid, 
adi, dulemar-isgued-anar burgwegar. Ar doa-dule 

Bab-Dummad-Machigi bensuli-gunonikile, 
burba-geg-bergued nikuoed, adi, mer bar degisadegu, 

sabsur-odurdaklesii guegar. Ar Bab-Dummad
we-napnegse na E-Machi-barmiargu, 

dule-we-napneggi-bukmalad-sabsur-odurdakega
barmiarsulid. Na E-Machi-barmialid, adi, 

dule-we-napneggi-bukmalad E-Machigi abonolemalagar. 



1 Juan 5:11-13
Ar Bab-Dummad anmarga weyob sunmaknaid: 

Bab-Dummad anmarga san-burba-geg-bergued uksad. 
We burba-geg-bergued Bab-Dummad-Machigi danikid.

Ar dule Bab-Dummad-Machi-abingasadi, 
san-burba-geg-bergued bato nikad. Ar dule 

Bab-Dummad-Machi-abingasuliddi, 
san-burba-geg-bergued niksulid. Bemar

Bab-Dummad-Machigi-bensurmaladga, we-ibmarmar an 
narmaked, adi, bemar wisgumalagar, bemar
burba-geg-bergued nikamarye. Degine, adi, 

Bab-Dummad-Machi-nuggi be bensuli gumalagar. 

